Coron (3)
Addoli Iesu yn y nefoedd: Datguddiad 4:10-11
Wrth osod eu coronau ar lawr o flaen yr orsedd roedden nhw’n dweud: “Ein Harglwydd a’n Duw! Rwyt ti’n deilwng o’r clod a’r anrhydedd a’r nerth”. 
· Esbonia ychydig am Ioan: Roedd Ioan yn Gristion, ac yn un o 12 disgybl Iesu. Roedd o’n nabod Iesu’n dda ac yn ei garu. Roedd Ioan wedi gweld Iesu’n gwneud llawer o bethau rhyfeddol a sbesial iawn – dod a merch Jairus yn ôl o farw’n fyw; tawelu storm; bwydo’r pum mil; gwelodd Iesu’n marw ar y groes a gwelodd Iesu ar ôl iddo ddod yn ôl yn fyw. Pan oedd o’n hen – tua 90 oed – cafodd ei anfon i ynys Patmos fel cosb. Roedd y Rhufeiniaid yn defnyddio Ynys Patmos fel carchar. Yno sgwennodd  lyfr y Datguddiad (llyfr olaf y Beibl) am y pethau arbennig roedd Duw wedi eu dangos iddo.
· D’weda dy fod am ddarllen adnod o lyfr Datguddiad, y llyfr roedd Ioan wedi ei sgwennu at Gristnogion.
· Wrth osod eu coronau ar lawr o flaen yr orsedd roedden nhw’n dweud: “Ein Harglwydd a’n Duw! Rwyt ti’n deilwng o’r clod a’r anrhydedd a’r nerth”. 
· Pwy sy’n gwisgo coron fel arfer? (Brenin, brenhines. Pobl bwysig)
· Mae’r bobl bwysig yn yr adnod hon yn tynnu eu coronau i ffwrdd, ac yn eu rhoi nhw i lawr o flaen Iesu. Be mae hyn yn ei ddweud wrthyn ni am Iesu? (Mai Iesu ydy’r un mwyaf sbesial/pwysig)

· Tybed oes rhywun wedi bod yn gwrando’n dda ac wedi sylwi ar be oedd Iesu’n eistedd? (Gorsedd) Eto mae hyn yn dangos i ni mai Iesu ydy’r Brenin yn y nefoedd. Dim ond Iesu sy’n cael ei addoli yno.
· Maen nhw’n taflu eu coronau ar lawr i ddangos eu bod yn addoli Iesu. Mae nhw’n rhoi anrhydedd i Dduw. Mae nhw’n ei ganmol am yr holl bethau mae o wedi eu gwneud. Duw wnaeth bob peth sy'n bodoli. Oherwydd hyn, mae Duw yn haeddu cael clod, anrhydedd a phŵer.

· Weithiau ar y ddaear dyn ni’n clywed pobl yn dweud pethau cas a hyll iawn am Iesu a Duw. Weithiau mae nhw’n dweud pethau dychrynllyd am bobl sy’n credu yn Iesu. Ond, mae’n bwysig cofio mai UN brenin go iawn sy’ na.  Yn y nefoedd Iesu sy’n cael ei addoli.  Fe ydy’r Brenin. Amen.
[Os wnei di baratoi papur siâp sgwâr ymlaen llaw bydd pawb yn gallu gwneud coron gyda’i gilydd.] Mae’r cyfarwyddiadau ar gael ar y PowerPoint: Coron 
 [image: image1.png]beibl.net



GJenkins,  

[image: image1.png]